
Ma-lo-lo- 
Fiefia
'Oku ou kau fakataha mo 
kimautolu kotoa pē 'i he Kāinga 
Ora, 'i he 'oatu ha talamonū ke 
mou ma'u ha ngaahi 'aho 
mālōlō fiefia.

'Oku mau tu'amelie 'i he vakai atu ki 
he 2021 ki ha faingamālie ke mau kei 
tokonia mo fakalato ai 'a e fiema'u 
fale nofo'anga 'a hotau kakai.

Ko e 'uhinga ia 'oku mau 'i heni ai. 
'Oku mau 'ilo papau ko 'emau 
tokoní 'oku 'ikai ko e koloa pe ke 
ma'u ha nge'esi fale, ka ko ha 'api 
'oku  māfana, mātu'u mo malu foki 
ki he mo'ui 'a e kakaí ke nau nofo 
ai, pea 'i he taimi ni'ihi, ke toe 
fakaakeake fo'ou ai 'enau mo'ui. 

'I he Kāinga Ora, 'oku mau tukupā 
ke mau hoko ko ha lenilooti 
tu'ukimu'a pea ke mau vakai'i ha 
ngaahi founga 'oku fo'ou mo toe 
lelei ange ai homau fatongiá mo e 
tokoni 'oku fakahoko ma'a 
kinautolu 'oku mau tokanga'i 'i 
homau ngaahi 'api nofo'anga.

'Oku ou fakatauange te mou ma'u 
ha ngaahi 'aho mālōlō lelei mo ha 
taimi feohi fiefia mo ho fāmilí mo e 
ngaahi kaungāme'á foki. Pea 'ofa 
ke malu mo mou hao mei ha 
fakatu'utāmaki he hala pule'angá 'o 
kapau 'e fai ha fefononga'aki.

Ngā mihi,

Andrew McKenzie
Pule Lahi

'Oku 'oatu 'a e talamonū 
ma'olunga ki he fāmili nofo 
totongi-tutuku ko ení ne 
fakatau 'enau 'uluaki fuofua 
'api nofo'anga, ko ha fale 
fakaonopooni loki-tolu, 'i 
Porirua ne ngāue'aki 'enau 
KiwiSaver mo e noo First 
Home Loan ke kumi 'aki.
Ko Naing Naing mo hono uaifí, Khin, 
mo hona 'ōfefine ne nau nofo totongi 
'i he taha homau ngaahi falé 'i 
Uelingatoni he ta'u 'e 10 kuo maliu atu, 
hili 'enau hiki mai ki heni mei Myanmar. 

"'Oku mau faka'amu ange ke fai pehē 
ni mo ha ni'ihi kehe," ko e lau ia 'a 
Naing Naing

"Na'a mau monū'ia 'i he poupou ne 
mau ma'u mei he 'eku pule ngāué kae 
pehee ki he tokotaha taki na'a ne 

tokanga'i 'a 'emau nofo totongí. Na'a 
na fakatou fiema'u ke lava lelei 'a 
'emau feingá."

'Oku fakalave 'aupito e noo First 
Home Loan ka fiema'u ki hono 
fakalava 'aki ha tipōsiti ke fakatau hao 
fuofua 'uluaki 'api nofo'anga. Ko e 
tu'unga angamahení, 'oku fiema'u ke 'i 
ai ha tipōsiti pēseti 'e 20, ka 'i he noo 
First Home Loan 'e fiema'u pē 'a e 
pēseti 'e 5. Ko e ngaahi noó, 'oku fai ia 
'e he ngaahi pangikē kuo 'osi fili'i ke 
nau fakahoko, mo e ngaahi kautaha 
fakapa'anga 'e ni'ihi, pea ko e Kāinga 
Ora leva 'oku nau malu'i.

Kapau 'oku ke fie'ilo pe 'e lava ke ma'u 
ha'o noo First Home Loan, pe ko ha 
tokoni fakapa'anga 'a e Kāinga Ora ke 
fakatau'aki 'a ho'o fuofua 'uluaki 'api 
nofo'angá pea ke a'utonu ki he 'enau 
uepisaiti kaingaora.govt.nz

Ko hono fakatau ha 'api nofo'anga 
fo'ou 'aki 'a e noo First Home Loan 
pea mo e KiwiSaver

Ko Naing Nainga mo hono fāmilí 'i tu'a 'i honau 'api nofo'anga fo'oú.

Fakatau koloa sekeniheni 
Ko e ngaahi naunau totongi mamafa 
'e ni'ihi 'o hangē ko e pasikala mo e 
sikuta 'e fiema'u ha pa'anga lahi ke 
fakatau'aki. Vakai na'a 'oku tonu ke ke 
'alu ki ha 'garage sale' pe fakasio 'i he 
Trade Me na'a ma'u ma'ama'a ange ai 
ha koloa sekeniheni. Ka ke fakapapau'i 
pe ko e koloa ko iá 'oku malu mo 'ikai 
lava hoko ai ha fakatu'utāmaki -  
fakasio pe 'oku 'asi ha 'ume'umea pea 
fakapapau'i 'oku ngāue lelei 'a e ta'ofí 
mo e va'é foki. Kapau 'oku 'asi ngali 
maumau pe fakatupu lavea 'oua na'a 
ke fakatau. Pea ke manatu'i kuo pau 
ke ke tui ha tatā helemeti ka ke heka 'i 
ha pasikala. Mahalo na'a sai ange pe 
aa ke ke fakatau fo'ou mai ha'o 
pasikala pe sikuta.

Fakatau fakapotopoto
Kapau 'e fiema'u 'e he fānaú ha'a nau 
naunau ki he akó, 'o hangē ko ha 
sio'ata kakau pe ko ha kato naunau 
fo'ou - fakatau mai ia 'o foaki atu ko 
ha'a nau me'a'ofa Kilisimasi. Ko e 
founga eni 'e 'ikai ke ke toe fiema'u ai 
ha pa'anga ke kumi 'aki 'enau naunaú 
'i ha fokotu'u 'a e akó.

Pea kapau 'oku tokolahi 'a e fānaú  
pea nounou ho'o patiseti, fakatau 
ha me'a'ofa 'e lava 'o faka'aonga'i 
tokolahi, hangē ko ha seti me’a va'inga 
kilikiti, papa veimau pe ko ha'a mou 

'eva kotoa ki he zoo. Ko e founga ia 
'e ma'u ai e fiefia 'a e fāmili kotoa.

Fakavahavaha lelei 'a e 
fakamolé
Kapau 'oku nounou e sēniti, sinaki 
fai 'a ho'o fakataú kei taimi koe'uhi 
ke 'oua 'e toki ha'aki fakataha mai 
he Kilisimasí 'o faingata'a'ia ange 
ai 'i ha'a ne fu'u lahi 'a e fakamolé.

Fakavahavaha 'a hono totongí 
koe'uhi ke to'o ngofua ange ai 'a 
hono fakapa'angá. Fuofua fakapapau'i 
'a e lahi 'o e pa'anga ke fai'aki 'a 
ho'o fakataú. 

Vahevahe lelei 'a e fakamolé ke lava 
kotoa 'a e me'a'ofá, me'ateuteu, 
me'akai, me'ainu pea mo e ngaahi 
me'a ki he fakafiefiá foki.

Feinga ke ke 'ilo'i ma'u pē 'a e lahi 'o 
ho'o fakamolé he ngaahi uike mo e 
māhina kimu'a  he Kilisimasí - 'o 
tauhima'u ki he lahi 'o e fakamole na'a 
ke 'osi teu ki aí pea 'e si'isi'i ai 'a ho'o 
mafasia he Kilisimasi.

Ko e fokotu'u lelei eni 'e taha ke ke 
kau 'i he kalapu Kilisimasi 'a e 
supamāketi ho mou feitu'u. 
Faka'aonga'i ia 'o hangē pe ko ha'o 
tātānaki he ta'u kakato ke tokoni ke 
to'ongofua ai e totongi 'a e fakamole 
'o e Kilisimasí. Ko e fuoloa ange 'a ho'o 
kau he kalapu Kilisimasí ko e lahi ange 
ia 'a e ngaahi pale te ke lava 'o ma'u.

Fakatau 'o teu ki he Kilisimasi
Fanga ki'i huluhulu ke si'isi'i ange ai 'a ho'o fakamole

'Oku 'ikai 'eke ha 
totongi ki he hū 'o 
ngāue'aki e ngaahi 
sevesi 'a e My Kainga 
Ora 'i he 'Initaneti

Ko 'emau kau kasitoma (customers) 
'oku nau faka'aonga'i 'a e kautaha 
fetu'utaki Spark, Skinny, Vodafone 
pe 2 Degrees, 'e lava ke nau 
ngāue'aki 'a e My Kainga Ora 'i he 
'Initaneti 'o 'ikai fakamoleki ai 'a 
'enau teita (data).

Kapau 'oku ke faka'aonga'i 'a e ngaahi 
kautaha fetu'utaki ko ia 'oku hā atu 'i 
'olungá pea 'oku ke fie ngāue'aki 'a e 
My Kainga Ora, fakapapau'i 'oku 
fakamo'ui 'a e 'mobile data' kimu'a pea 
ke toki hū hake 'i he 'Initaneti - 'o 
tatau ai pē pe 'oku ke 'pre-pay' pe 'oku 
toki totongi fakamāhina.

Ko e My Kainga Ora 'oku lava ai 'a 
'emau kau kasitoma (customers) 'o 
vakai'i 'a 'enau 'akauni, tu'unga 'o 'enau 
totongi nofó, kole ha ngaahi 
monomono (maintenance) ke fai mo 
ha ngaahi me'a kehe - 'o hangē ko e 
MyMSD pea mo e myIR.

'E lava ke faka'aonga'i ha telefoni 
to'oto'o, tepileti (tablet) pe ko ha 
lepitopu (laptop)

A'utonu ki he Facebook 'o lau 'a e ngaahi fakamatala fekau'aki mo 'emau 
kau nofo totongí, kau ngāué  pea mo e tu'unga 'oku 'i ai homau komiunitī. 
'Oku mau 'i he

www.facebook.com/kaingaoragovtnz

"Like" mai 
kimautolu 
'i he Facebook

• Fakama'a ma'u pē 'a e mata'i sitou 
(stovetop) hili 'a hono faka'aonga'í 
- 'e malu ai mei he pikipiki 'a e 
ngakó mo e paku'i me'akai.

• Toutou fufulu 'a e filita 'o e misini 
komo mao 'o e sitou.

• Kapau 'oku ke hu'akava'ia, 'oua na'a 
ke fakapaku me'akai.

• 'Oua na'a ke mavahe mei he sitoú 
lolotonga 'oku tu'u ai ha me'a - 
pea kapau te ke mavahe atu mei ai, 
pea ke tukuhifo 'aupito ki lalo 'a e 
mata'i sitou.

• Manatu'i ke fakamavahe'i 'aupito 
mei he mata 'o e sitoú ha puipui, 
tupenu holoholo, kofunima mo ha 
ngaahi me'a 'e ala fakatupu vela.

• Ka puho 'a ho'o fakapakú, pea ke 
tāpuni'i hifo ia 'aki ha founga 'oku 
malu, pea ke tamate'i 'a e sitou 'i he 
me'akamosi 'oku fokotu'u he holisi. 
Kapau 'oku 'ikai ma'u ha tāpuni pea 
ke faka'aonga'i ha konga tupenu 
holoholo (tea towel) viviku pe ko e 
lau'i papa tofi'anga me'akaí, ke 
ta'ofi'aki e hū 'a e 'ea 'okisená ki loto 
kae mate hifo 'a e velá. Tuku ai 
kae'oua leva kuo mokomoko.

• 'Oua 'aupito na'a pii'i'aki ha 
vai ha fakapaku pe kulo 'oku 
lolotonga puho.

• 'Oua 'aupito 'aupito na'a ke feinga 
ke to'o 'o 'ave ki tu'a ha fakapaku 
'oku lolotonga puho.

• Kapau 'oku 'i ai ha'o 'ovani 'oku 
puho, tāpuni'i 'a e matapā 'o e 'ovaní 
pea ke feinga ke tamate'i 'a hono 
'uhila, pe ko e kasá 'i he mitá.

Telefoni ki he 111 'o tala  
ko e vela - 'fire'

'Oku ke 'ilo ko e fale vela 'e 1 'i he 4 kotoa pē 'oku 
fakatupu pe kamata'i ia 'i peito?
Ko e fanga ki'i fatongia 
faingofua eni ke ke fai 
ke 'oua na'a hoko ha 
vela 'i peito:

Tauhi 'a peito ke 
ma'a mo malu

Lolotonga 'a 
ho'o feime'akai

Ka kamata ke 
puho

Ko 'emau houa ngāue 
eni lolotonga 'a e ngaahi 
'aho mālōlō

Telefoni 0800 801 601
enquiries1@kaingaora.govt.nz

'E ava 'a e Customer Support 
Centre ke tali ha ngaahi 
fiema'u fakavavevave 'i he 
ngaahi 'aho ko eni:

 Ko e ngaahi telefoni 'o fiema'u ha ngaahi me'a 'oku 'ikai 
fakavavevavé, telefoni mai he vaha'a taimi 8 pongipongi ki he 
6 efiafi he lolotonga e uike mei he Monité pe ki he Falaite.

 Ko e ngaahi telefoni 'oku fu'u fiema'u fakavavevavé tā mai 
'i ha fa'ahinga taimi pē houa 'e 24 he 'aho 'e 7 'o e uike. 

 'E 'i ai homau ngaahi 'ōfisi 'e ni'ihi 'e ava ke tali ha taha 'e 
fieafe ai mei he 10 pongipongi ki he 2 efiafi, pe ko ha'a 
nau 'apoinimeni (appointment), he lolotonga 'a e uike mei 
he Monité pe ki he Falaite. Telefoni ki he ‘emau Customer 
Support Centre 'o vakai pe 'oku ava 'a homau 'ōfisi 'i homou 
feitu'ú lolotonga e taimi ko iá.

'Oku 'ikai ha liliu ki he 'emau sevesi ngāue angamahení 
- tukukehe pē 'a e ngaahi fokotu'utu'u ko 'ena 'oku hā 
atu 'i 'olungá.

